
1.Təbii sərvətlərdən istifadənin ekoloji-iqtisadi uçotu.

Təbii sərvətlərin iqtisadi,ekoloji və digər göstəriciləri kadastr şəklində ümumiləşdirilir.
Kadastr müəyyən təbii resursların və ya hadisələrin miqdar və keyfiyyətləri haqqında məlumatları sistemləşdirmək,bəzi hallarda onları sosial-iqtisadi baxımdan qiymətləndirməkdir.
Torpaq,su,meşə,heyvanat aləmi,tibbi-bioloji,mədən və digər  kadastrlar mövcuddur.
Dövlət torpaq kadastrı torpaqların monitorinqi və yer quruluşu haqqında Respublika qanununa və digər qanunvuricilik aktlarına müvafiq hazırlanır.Azərbaycan Respublikasında dövlət torpaq kadastrı formalaşdıran vahid torpaq kadastr sənədlər sistemi tətbiq edilir.Vahid  torpaq kadastr sənədləri sistemi hüquqi və texniki kadastr sənədlərindən ibarətdir.Torpaq üzərində mülkiyyət,istifadə və icra hüquqlarını təsdiq edən aşağıdakılar hüquqi kadastr sənədləri hesab olunur:
-torpaq mülkiyyət hüququna dair dövlət aktı;
-torpaqdan daimi istifadə hüququna dair dövlət aktı
-torpağın mülkiyyətə verilməsinə dair şəhadətnamə;
-torpaqdan müvəqqəti istifadə hüququna dair şəhadətnamə
-notarial qaydada təsdiq edilmiş və qeydiyyata alınmış icra müqavilələri.
Azərbaycan Respublikası Qanununa və digər qanunvericilik aktlarına uyğun olaraq  “Dövlət torpaq kadastr fondu” yaradılması , ondan istifadə və onun mühafizəsi qayda və şərtləri müəyyən edilir.
“Torpaq kadastr sənədlərinin aparılması” və “Dövlət torpaq kadastr fondunun yaradılması,istifadəsi və mühafizəsi” haqqında əsasnamələr Azərbaycan Respublikası Nazirlər Kabinetinin 1999-cu il 7 iyun tarixli 94 nömrəli qərarı ilə təsdiq edilmişdir.
Su kadastrı su obyektlərinin rejim,keyfiyyət,ondan istifadə göstəricilərini sistemləşdirən hüquqi və texniki sənədlərin toplusudur.Su kadastrı 3 sahəni əhatə edir 1)Yerüstü suları; 2)Yeraltı suları; 3)Sudan istifadə sahələrinin.Su kadastrını tərtibində hidroloji stansiyalar və bölmələrin göstəricilərində istifadə olunur
Meşələrin dövlət kadastrı,meşə fondunun qeydiyyatı,onun ekoloji,iqtisadi,kəmiyyət və keyfiyyət cəhətdən qiymətləndirilməsidir.
Dövlət meşə kadastrı,təbii sərvətlər kadastrının tərkib hissəsini təşkil edən rəsmi dövlət sənədidir və meşə quruluşu,meşələrin inventarlaşdırılması və digər müayinə təftiş sənədlərinin əsasında aparılır.Son zamanlarda ekoloji vəziyyətin kəskinləşməsi ilə əlaqədar olaraq tullantıların toksidlik dərəcəsindən və tərkib hissəsindən asılı olaraq onların yerləşdirilməsi üzrə qeydiyyatın aparılması zərurəti yaranmışdır.Bu qeydiyyatlar potensial təhlükə yaradan maddələr üçün onların mənşəyindən asılı olmayaraq bütün dünya üzrə aparılır.
Təbii sərvətlərin mühafizəsi sahəsində standartlaşdırma və sertifikatlaşdırma haqqında Azərbaycan Respublikasının qanunu 8 iyun 1999-cu ildə Respublika prezidenti tərəfindən təsdiq edilmişdir (№678IQ).Təbii sərvətlərin mühafizəsi sahəsində standartlaşdırma və sertifikatlaşdırma obyektlərinə ekoloji təhlükəsizlik,əhalinin həyat və sağlamlığına təbii sərvətlərin bərpası və səmərəli istifadəsinə təhlükə yarada biləcək,Azərbaycan Respublikasında istehsal olunan və ya onun ərazisindən gətirilən məhsullar (işlər,xidmətlər) və texnologiyalar aid edilir.
Təbiətin ünsür və gücü məhsuldar qüvvələrin müasir inkişaf səviyyəsində istehlak məhsulu və ya istehsal vasitəsi kimi istifadəm oluna bilərsə bu,təbii resursdur (ehtiyatdır).Təbiətin element və xusisiyyəti maddi nemətlər istehsalında bilivasitə iştirak etmirsə amma onun inkişafına təsir göstərə bilirsə,bu təbii şəraitdir(temperatur,relyef,iqlim çay şəbəkəsi və s.)
Təbiətdən səmərəli istifadə,təbiətdən istifadənin planlaşdırılması,idarə olunması,ekoloji iqtisadi vəziyyətin proqnozlaşdırılması,təbii sərvət potensialının ekoloji-iqtisadi qiymətləndirilməsini tələb edir.Ümumiyyətlə təbii mühit cəmiyyət üçün 3 funksiya yerinə yetirir:
1.Təbii ehtiyatlarla təmin edir;
2.Tullantılı zərərli maddələri assimliyasiya edir;
3.Müəyyən xidmətlərdə (reaksiya,estetik) iştirak edir.
Təəssüf ki,heç bir iqtisadi sistem (nə bazar nə mərkəzləşmiş) bu funksiyaları real qiymətləndirmək iktidarında deyillər.Sovet hakimiyyəti illərində təbii nemətlər faktiki olaraq pulsuz idi ki,o da təbii ehtiyatların izafi xərclənməsinə səbəb olurdu.Bazar şəraitində isə təbii sərvətlərin real qiymətləndirmək lıazımdır.Vacib deyildir ki,hər təbii sərvətin qiyməti müsbət olsun,sıfır həddində də qiymətləndirilən təbii nemət ola bilər.Praktikada bu,o vaxt olur ki,bu ehtiyatların fiziki itirilməsi və ya istifadəsi cəmiyyət üçün heç bir iqtisadi itki ilə müşaiət olunmasın.
Təbii sərvətlərin qiymətləndirilməsi alternativ həlli variantlarının tapılmasında bizə kömək ola bilər.Məsələn,su elektrik stansiyaları ən ucuz enerji mənbəyi hesab olunur.Bəzi regionlarda hesablamalar göstərir ki,böyük torpaq sahələrinin su altında qalmasından dəyən ekoloji-iqtisadi zərər elektrik enerjisi istehsalından alınan səmərədən çox olur.Bəzi alimlər təklif edirlər ki,milli sərvətlərin tərkibinə qiymətli təbii ehtiyatları da daxil etmək lazımdır.Hazırda onun tərkibinə əsas vəsaitləri,maddi dövriyə kapitalının və əhalinin şəxsi əmlakını daxil edirlər.
Təbii sərvətlərin iqtisadi qiymətləndirilməsi-onların təsərrüfat əhəmiyyətinin pulla ifadəsidir və iki əsas funksiyanı yerinə yetirir.
-elmi nəzəri cəhətdən əsaslandırılmış təbii sərvətlərin varlığı sübut olunur.
-stimullaşdırma (maddi maraqlandırma) rol oynayır.
Təbii ehtiyatların düzgün qiymətləndirsək çox problemləri müvəffəqiyyətlə həll edə bilərik.O cümlədən:
-təbii ehtiyatlardan istifadə ardıcıllığının müəyyənləşdirilməsi.
-təbii sərvətlərdən səmərəsiz istifadədən dəyən iqtisadi zərərin qiymətləndirilməsi.
-təbiətdən səmərəli istifadənin stimullaşdırılması tədbirləri.
-təbii sərvətlərdən istifadəyə görə ödənişin miqdarının əsaslandırılması və s.
Ümumiyyətlə təbiətdən istifadədə iqtisadi qiymətləndirmə,təbii ehtiyatların iqtisadi əhəmiyyətinin müəyyən edilməsidir.Bu pulla (monetar),balla və ya natural ölçülərdə də ifadə oluna bilər.
Hər təbii nemət və xidməti qiymətləndirmək mümkün deyil.Elə unikal obyektlər var ki, onlar qiymətsizdirlər.Təbiətdən istifadə də nə ənənəvi bazar var,nə də standart tələb və təklif.Az tapılan ehtiyatların qiymətləndirilməsində problemlər nisbətən azdır.Resurs nə qədər məhdud olsa,qiyməti bir o qədər çox olar.Doğrudur bazar qiymətləri həmişə,təbii ehtiyatların həqiqi az və çoxluğundan xəbər vermir.Ona görə də belə hallarda başqa qiymətləndirmə üsullarından istifadə etmək lazım gəlir.
Təbii sərvət və şəraitin iqtisadi qiymətləndirilməsinin əsas üsulları aşağıdakı yanaşmalara əsaslanır.
-renta;
-məsrəf üsulu;
-ümumi iqtisadi qiymətləndirmə;
-alternativ dəyərlər;
-subyektiv qiymətləndirmə və s.
Bu üsulların hansı hələ yaxşı hazırlanmayıb.Bunların hamısının ümumi çatışmamazlığı-dəyərlərin aşağı olmalıdır.Ona görə də təbii ehtiyatların bazardakı qiymətləri əsl reallığı əks etdirmir.Ənənəvi bazar əsasən təbii ehtiyatlarla təminatı qiymətləndirir,tullantı və çirklənmənin assimliyasiyası funksiyaları isə bazar münasibətlərində öz əksini tapmır.Ümumiyyətlə təbii ehtiyat və şəraitin iqtisadi qiymətləndirilməsi onların bazar dəyərləri ilə üst-üstə düşməyə bilər.Bu halda qiymətləndirmə təbii obyektlərin icarəyə verilməsi vaxtı və ya vergi hesablanması üçün istifadə oluna bilər.
Təbii sərvətlərin qiymətləndirilməsində ən geniş yayılmış renta və məsrəf üsullarıdır.Ehtiyatda olan tələb,qiyməti müəyyənləşdirən fəal və dəyişən amildir.Ehtiyatın qiyməti kapitallaşmış renta kimi aşağıdakı düsturla müəyyən olunur.(uzunmüddətli ifadə şərti ilə)
q=(R/r)100
burada r-illik renta
r-ssuda faizi
Məlumdur ki,rentenın metləq və diferensial formaları var.Mütləq renta təbii ehtiyatların məhdudluğu və mülkiyyət inhisarlığı ilə əlaqədardır.Əgər ehtiyat məhduddursa,o həmişə bu rentanı gətirəcəkdir.Diferensial renta isə təbii ehtiyatların keyfiyyət fərqi ilə əlaqədar əmələ gəlir (məhsuldarlıq yerləşməsi və s.).Diferensial renda 1-ci yaxşı təbii ehtiyatların məhdudluğu ilə əlaqədar yaranır,ona görə də daha keyfiyyətsiz və pis yerlərdə olan ehtiyatlardan da istifadə olunur.Diferensial renta 2-ci bərba olunan ehtiyatların daha intensiv istifadəsi vaxtı əlavə investisiyalar cəlb olunduqda yaranır.Ehtiyat bərpa olunandırsa və illik renta dfəyişməzdirsə yuxarıdakı düsturdan istifadə olunur.İllik rentanın dəqiq qiymətini R1 bilsək,ehtiyatın bərpa olunub olunmayan olmasından asılı olmayaraq onun qiymətini müəyyən etmək olar:
Renta qiymətləri ehtiyatların nisbi məhsuldarlığıni,eyni adda məhsulun istifadə səmərəsini əks etdirir.Onlar əsasən aşağıdakı təsərrüfat məsələlərinin həllində istifadə olunur:
-Təsərrüfat fəaliyyəti şəraitinin bərabərləşdirilməsi üçün;
-Layihənin daha yaxşı variantının əsaslandırılması üçün;
-Bazar qiymətlərinin və təbii sərvətlərdən istifadəyə görə ödənişlərin əsaslandırılması üçün və s.
Renta üsulu təbii ehtiyatların ancaq istehsal elementi kimi qiymətləndirməyə imkan verir və sosial,estetik və s. xüsusiyyətlər nəzərə alınır
Təbii sərvətlərin qiymətləndirilməsinin məsrəf üsulları təbii ehtiyat və şəraitinin bərpası xərcləri və onun deqradasiyasının qiymətləndirilməsi üçün istifadə olunur .Torpaqların kənd təsərrüfatı üçün məsrəf üsulu ilə qiymətləndirilməsi bəzən 1 ha xam torpaağın ram edilməsi xərci kimi nəzərdə tutulur.
Təbii sərvətlərdən istifadə ilə bağlı məsrəflər üç elementi özündə birləşdirir:
-hasilat,istehsal və məhsul yığımı ilə əlaqədar birbaşa xərclər;
-istənilən kənar,ekoloji xərclər
-təbii sərvətlərin bu günkü istifadəsi nəticəsində məhsulların gələcəkdə azalmasının qiymətini əks etdirən tükənmə xərcləri.
Bu elementlərin hamısı özünü tükənən təbii ehtiyatlarda göstərir.
Təbii ehtiyat və şəraitin dolayı qiymətləndirmə üsullarından biri alternativ dəyər konsepsiyasısdır.Müəyyən mənada bu məsrəf konsepsiyası ilə əlaqədardır.Alternativ dəyər nə qədər az olsa bu nemətlərin saxlanılması ucbatından iqtisadi itkilərin konpensasiyası üçün xərclər də bir o qədər az olar.Alternativ dəyər-eyni təbii ehtiyatın müxtəlif məqsədlərlə istifadəsindən alınan gəlirdir.Praktikada bu qiymətləndirmə üsulunun məqsədi həmin təbii ehtiyatın əvəzedicisini tapmaqdır.
Ümumi iqtisadi qiymətləndirmə metodu istifadə dəyəri ilə saxlanma dəyərinin toplanmasına əsaslanır.Təbii sərvətlərin birbaşa dəyərini müəyyən etmək asandır.Çünki onların öz satış qiymətləri var.Dolayı dəyərin tapılması nisbətən çətindir.Təbii nemətlərin saxlanma dəyərinin müəyyən olunması daha çətindir çünki onların istifadəsi gələcəkdə baş tutacaq.
Dəyərlərin subyektiv qiymətləndirilməsi normal bazarın olmadığı şərtaitdə istifadə olunur.Bu üsula bəzən sorğu qiymətləndirilməsi də deyilir.

2.Azərbaycan Respublikasında təbii sərvətlərin müasir ekoloji vəziyyəti.

     Ətraf mühitin çirklənməsi və təbii sərvətlərin məhdudiyyətsiz istismarı Sovet dövründə ölkədə aparılan qiymət sistemi ilə bağlıdır.Bütü təbii sərvətlərin istehlakçılar tərəfindən dəyərsiz məhsul kimi qiymətləndirilirdi.Eyni zamanda dəqiq müəyyənləşmiş təbii sərvətlər siyasətinin olmadığına görə əsaslandırılmamış idarə sistemi və normativlər uzun illər ehtiyatların vəhşicəsinə istismarı və ətraf mühitin ən yüksək çirklənmə dərəcəsinə gətirib çıxarmışdır.Ətraf mühitin bu dərəcədə çirkləndirilməsi insanların sağlamlığına da mənfi təsir göstərir.Mərkəzdən planlaşdırılan iqtisadiyyatdan bazar münasibətlərinə keçid bu sahənin bəzi məsələlərinin həllinə kömək etmişdir.Ancaq bazar öz-özünün bu problemini həll edə bilməz.Təbii mühitin vəziyyətinə bazar münasibətləri o zaman müsbət təsir göstərəcək ki,təbii və maliyyə ehtiyatlarının məhdudluğu şəraitində mikroiqtisadi islahatlar təbiəti mühafizə orqanları ilə bierlikdə tənzmimləmə mexanizmləri və iqtisadi stimullar sistemini yaradıb tətbiq etsin.
Azərbaycan respublikasına köhnə texnologiya və işləməyən infrastruktur miras qalmışdır.Onlar təbii mühitin komponentlərini sıradan  çıxarır və sərvətlərin səmərəsiz istifadəsinə səbəb olur.Beynəlxalq standartlara görə bu problemlərin həlli və lazımi tədbirlərin həyata keçirilməsinə çox böyük kapital məsrəfləri lazımdır.Ona görə də bu sahədə ən vacib problemləri ayırmaq,ən az xərclərlə onları həll etmək lazım.
Respublikanın potensialm su ehtiyatları sənayenin kənd təsərrüfatının və məişətin suya olan təlabatını ödəyə bilər.Su ehtiyatları bir ildə 24-31 km3 təşkil edir.Bir sıra regionlarda xüsusilə abşeron yarımadasında su çatışmamazlığı əsasən sudan istifadənin düzgün olmaması ilə bağlıdır.Böyük itkilər xüsusilə suyun nəqli vaxtı baş verir.Sədd sularının keyfiyyəti də ərazidə müxtəlifdir.Azərbaycanın ən böyük çayı olan Kür yuxarı axarlarda o qədər də çirkli deyil,mənsəbə yaxın isə onun suyundan ancaq sənayə məqsədləri üçün işlətmək olar.Araz çayı xüsusilə qonşu republikaların ərazisindən axan sularla çirklənir.Çay sularının tərkibində ağır metalların miqdarı xüsusilə çoxdur.Buna baxmayaraq bu sular kənd təsərrüfatında və Bakının su təchizatında istifadə olunur.Azərbaycanın 75 şəhərinin 35-ində təmizləyici qurğular var,ancaq bu qurğular təkcə mexaniki tənzəmləmə aparırlar.Qurğular texnoloji cəhətdən dəyərsiz vəziyyətdədirlər.Bakı şəhərinin məişət sularının 50%-i təmizlənir və Xəzər sularına atılır.Bakı təmizləyici stansiyası 14 ilə tikilmiş və bu müddətdə də mənəvi cəhətdən köhnəlmişdir.Abşeron yarımadasında sənayə çirkab suları ilə ətraf mühitin çirkləndirilməsi çox təhlükəli vəziyyət yaratmışdır.Bakı sumqayıtda içməli suyun aşağı keyfiyyəti səth sularının çirklənməsi ilə əlaqədardır.Amma bu problem texnikanın köhnəlməsi ilə əlaqədar lazımi həllini tapmır. Ətraf mühitin və suların çirklənməsində kənd təsərrüfatının da rolu var.Keçən illər Azərbaycanın kənd təsərrüfatında hər il 300 min nton kimyəvi gübrələr və 40-50 min tondan artıq pestisidlər işlənmişdir.Kollektiv təsərrüfatlarda ondan düzgün istifadə edilməməsi halları çox olurdu.Bu da regionda əhalinin sağlamlığına mənfi təsir göstərirdi.Ümumiyyətlə respublikada sudan istifadə çox səmərəsiz təşkil olunmuşdur.Adambaşına 400-600 l. Su işlədilir.Müqayisə üçün bavariyada 280 l işlədilir.Sənaye də belədir.Bunun səbəblərindən biri suyun  istifadəsinin  hesablanmaması və nəzarətsizliyidir.Kənd təsərrüfatında kvotalar ayrılmışdı,ancaq suya görə ödənişlər ya yoxdur,ya da aşağı səviyyədə təşkil olunur.
Su hövzələrinə atılan çirkab sularının adambaşına düşən həcmi iqtisadi cəhətdən əhalinin xəstələnmə riski və regionların çirklənmə səviyyəsindən asılıdır.Bunlar öz növbəsində təsərrüfatın strukturu ilə bağlıdır.Çaylara və digər ssu hövzələrinə atılan çirkab suların adam başına düşən miqdarı bəzi yaşayış məntəqələri üçün aşağıdakı cədvəldə verilir.


	           Şəhərlər
	Çirkab suların adambaşına düşən həcmi               (m3)

	1.Əli-Bayramlı
	                      72.6

	2.Bakı
	                      114

	3.Naxçıvan
	                      15.4

	4.Gəncə
	                      21.5

	5.Lənkəran
	                      23.7

	6.Mingəçevir
	                     167.1

	7.Sumqayıt
	                     178.3

	8.Şəki
	                       4.3

	9.Ağdaş
	                      19.4

	10.Daşkəsən
	                      39.4

	11.Zəngilan
	                      55.8

	12.Laçın
	                       3.8



Adambaşına düşən çirkab suların həcmi böyük olan yaşayış məntəqələrinin içərisində iri şəhərlərdən başqa kiçik şəhərlər də var.Bunlara Daşkəsən,Ağdaş,Zəngilan və s. Aiddir.Bu göstərici ərazinin istehsal strukturundan asılıdır.Daşkəsəndə bunun səbəbi filizsaflaşdırma kombinatı,Ağdaşda isə meşə sənayesi müəssisələridir.Respublikanın təsərrüfat su təchizatı şəraitindən asılıdır.Çünki su tutumlu sahələr geniş yayılmışdır.Buna görə də su hövzələrinə böyük texnogen təsir düşür.Respublikada suyun çirklənmə indeksinə təsir göstərən bəzi amillərin öyrənilməsi,yeni iqtisadi şəraitə keçməklə əlaqədar tədqiqatlarda riyazi üsullardan geniş səbəb olmuşdur.Xüsusilə,çoxamilli korelyasiya reqressiya təhlillərindən geniş istifadə olunur.Buna yeni  iqtisadi proqnozlaşdirma və stimullaşdırma,hesablama texnikasının geniş tətbiqi,regional idarəetmə üsulları da təsir  göstərir.
İndi ETT-nin köməkliyi ilə cəmiyyət sənaye proseslərini təbii proseslərlə uyğunlaşdırmaq istəyir.Azərbaycan Respublikasında su hövzələrinə atılan çirkab  suların həcmi təbii mühitin özünü bərpa və özünü təmizləmə qabiliyyətini zəiflədir,canlı orqanizmlər üçün təhlükə yaradır.Bəzi inqredientlər isə bina və tikililəri zədələyir (aşınma prosesini gücləndirir),onların davamlığını azaldır.Beləliklə,texnogen tədbirin hər biri təbii tarazlıq,yəni təbii komplekslər prosesini zədələyir.Belə hesab etmək olar ki,bütün təbii proseslər kompleksində geridönmə proseslərinin başlanğıcı başlayır.Təbii ehtiyatlardan səmərəli istifadə,ətraf mühitin mühafizəsi prosesi bilavasitə regionlarda məhsuldar qüvvələrin inkişafı ilə əlaqədardır.Ona görə də istehsalın müxtəlif təbii ünsürlərlə və ya bütöv təbii komplekslə təsirinin tədqiqi  müxtəlif ərazi səviyyələri,iqtisadi9-riyazi model şəklini alır.
Ekoloji-iqtisadi model digər iqtisadi modellər kimi müəyyən dəqiqlikdə təbii vəziyyətdə olmalıdır.Hidrosferin çirklənmə indseksinin (HÇİ) yaranmasına çoxlu amillər və ünsürlər təsir göstərir.Aydındır ki,bu amil və ünsürlər bir-biri ilə qarşılıqli təsir əlaqəsindədir.Belə mürəkkəb sistemlərin tam modelini hazırlamaq mümkün deyil.Yaradılmış model bəzi praktiki məsələlərin həllində bizə kömək etməlidir.Beləliklə HÇİ-ə təsir göstərən amillərin öyrənilməsinə iqtisadi maraq yaranır.HÇİ səth sularının çirklənmə səviyyəsinin göstəricisi kimi bir çox amillərin təsiri nəticəsində formalaşır.Bu amillərin hamısını riyazi göstəricilər ilə ifadə etmək mümkün düyil.Ona görə də aşağıdakı 5 amilən vacib amil kimi modelə daxil edilmişdir:
1.Əhalinin sayı (min nəfərlə)
2.Əmtəə məhsulunun həcmi (man)
3.Suyun istehsal məqsədləri  üçün istifadəsi (min m3)
4.Su hövzələrinə atılan çirkab və ya digər suların həcmi (min m3)
5.Ətraf mühitə  çirkab  sularını axıdan müəssisələrin sayı.
6.Aşağıdakı nəticələr alınmışdır:
1.Cəm korelyasiyası 0.81-ə bərabər olmuşdur.Bu amillərlə suyun çirklənmə indeksi arasındakı əlaqənin sixliğinin böyük olduğunu göstərir.
2.Cəm determinasiya əmsalı 0.77-yə bərabər olmuşdur.Bu isə suyun çirklənmə indeksi göstəricisinin 77.7% seçilmiş amillərdən asılı olduğunu göstərir.
3.Seçilmiş amillərlə hidrosferin çirklənmə indeksi göstəricisi arasındakı əlaqənin sıxlığı korelyasiya əmsalının hesablanması ilə müəyyən olunur.Korelyasiya əmsalı bizim  modeldə 0.496-0.850 intervalında dəyişir.Bu o deməkdir ki hidrosferin çirklənməsi indeksi ilə seçilmiş amillər arassındakı əlaqə kifayət qədər sıxdır və bu amillərin modelə daxil olması əsaslandırılmışdır.Bu əmsalların müsbət işarələri amillərlə hidrosferin çirklənmə indeksi arasındaki əlaqənin mütənasib olduğunu sübut edkir.Yəni bu amillərin qiymətləri artdıqca hidrosferin çirklənmə indeksi də artır.Aşğıdakı cədvəldə elastiklik əmsalının qiymətləri verilir:
Beləliklə hidrosferin çirklənmə indeksinə ən çox təsir edən amillər 4-cü və 5-ci,ən az təsir edən 1-ci amildir.
Bu amillər arasında müəyyən  korelyasiya əlaqələri var.
Azərbaycand təbii sərvətlərin mühafizəsi sahəsində qanunçuluğun və hüquq qaydalarının möhkəmləndirilməsi məqsədilə cəmiyyətlə təbiətin qarşılıqlı əlaqəsini tənzimləyir.
Respublikanın ərazisi üç növdən olan qazıntılarla, yəni həm filiz, həm qeyri-filiz, həm də yanacaq mənşəli faydalı qazıntılarla olduqca zəngindir. 
Azərbaycan neft və qaz yataqları ilə məşhurdur. Respublika ərazisinin 2\3 hissəsi neft və qazla zəngindir. Ən çox neft və qaz yataqları Abşeron yarımadasında, Xəzər dənizinin şelf zonasında, Bakı və Abşeron arxipelaqlarındadır. Bundan başqa Cənub-Şərqi Şirvan, Mərkəzi Aran, Qobustan, Ceyrançöl, Acınohür, Siyəzən zonası neftlə zəngindir. 
Dünyada məşhur olan Naftalan nefti əsasında bir sıra xəstəliklər müalicə olunur. 
Respublikamızın qaz yataqları Qaradağ, Xəzər dənizinin şelf zonası, Bakı və Abşeron arxipelaqındadır. Azərbaycanın Kiçik Qafqaz hissəsində filiz yataqları daha çoxdur. Burada dəmir, manqan, titan, xromit, mis, kobalt, polimetal, sürmə, qızıl, gümüş, moliben və s. yataqları mövcuddur. Ən iri dəmir filizi yatağı Daşkəsəndədir. 
Qeyri-filiz faydalı qazıntılardan Qobustan, Abşeron, Tovuz əhəng daşları, Şahtaxtı (Naxçıvan MR), Kəlbəcər travetin daşları, Daşkəsən mərməri, Yuxarı Ağcakənd gipsi, Hacıvəli kvas qumları böyük təsərrüfat əhəmiyyəti kəsb edir. 
Respublikada müxtəlif kimyəvi tərkibli mineral su ehtiyatları da vardır. Zənginliyinə görə Azərbaycan ərazisi "mineral sular muzeyi" adlandırılır. Kəlbəcər rayonundakı İstisu, Naxçıvan MR-dakı Badamlı, Sirab mineral suları respublikamızdan çox-çox uzaqlarda məşhurdur. 
Abşeron yarımadasındakı Suraxanı və Şıx, Dəvəçi rayonundakı Qalaaltı, Culfa rayonundakı Turşsu müalicə əhəmiyyətinə görə fərqlənən mineral sulardır. Talış dağlarında, Böyük Qafqazın cənub və şimal-şərq yamaclarında isə termal bulaqlar çoxluq təşkil edir.
Insan cəmiyyətləri «insanlar mütləq təbiətin bir parçasıdır» düşüncəsi ilə fəaliyyət göstərməyə bоrcludur və insan həyatını təbiətdən ayırmamalıdır. Biz öz fəaliyyətimizdə ekоlоji tarazlığı mütləq gözləməli, Azərbaycanın və planetimizin təbii resurslarının qоrunmasına çalışmalıyıq. Biz təbii resursların səmərəli istifadəsinin tərəfdarıyıq. Biz indiki nəsillərin gündəlik fəaliyyətindən əziyyətə düçar оlan və ekоlоji tarazlığı pоzulmuş cəmiyyətin yох, gələcək nəsillərin faydalana biləcəyi tərzdə dayanaqlı inkişaf edə bilən bir cəmiyyətin tərəfdarıyıq. Buna görə də biz təbiətin bizə bəхş etdiyi içməli suyu, varından-dövlətindən asılı оlmayaraq hər bir kəsin ehtiyac duyduğu havanı, getdikcə məhsuldarlığını itirmək təhlükəsi qarşısında dayanan və ya neft sənayesinin genişlənməsi ilə çirklənən tоrpağı qоrumalıyıq. Biz neft-qaz sənayesindən və оnun iхracından dəyən zərərlərə qarşı mübarizə aparmalıyıq, enerjidən səmərəli istifadəyə keçərək təbii sistemin inteqrasiyasına hörmətlə yanaşan üsullarla yaşamalıyıq. Biz dövlətin, özəl təşkilatların və fərdi şəхslərin bütün sahələrdəki fəaliyyətlərində ekоlоji yanaşmanın üstünlük təşkil etməsinə çalışmalıyıq.

